
RƎMWA RIĐU LAŊGE PREĐ!  Ŋen 
Rǝmwa riđu eđa igi gananoŋ, Aḏam, 
gënŋu gafo gafo Ejǝnene y-Aḏan wujiga 
gǝlëɽǝŋu, Awa.  Lënŋulu lafo lafo eŋen 

ŋǝŋǝra lǝnnaṯa Rǝmwa na 
lǝŋǝranano đeṯǝm đǝfiađa 
Rǝmwa isiano orn lomanǝŋ … 

Rǝmwa ndriđi đoperre đoɽa isia
nano ṯa ađǝɽrǝmođwaṯe nwaldaŋ.  
Rǝmwa ndriṯi Aḏam na Awa 
ndrena nǝđǝrna.  Gaɽe Rǝmwa
ramo ŋga erna isi?

Iliga errekano gǝɽo bǝte aten Rǝmwa ndreṯa ejǝnene.  
Rënŋu ralǝŋeṯo ŋen iŋi Aḏam na Awa liđu.  Aḏam
nǝŋǝnace Awaŋ ŋen. Na Awa nǝŋǝnace rǝmwa
rǝcia ŋen.  Rǝmwa ndraṯa, “Rǝmwa rǝcia
rëbuŋǝnu.  Wuji giđi ṯaŋǝlǝŋo ñere ŋenŋa
ŋibwa.”  “Aḏam, ŋenŋanṯa aganŋa agakero
ŋen, lǝbate lëbuŋǝnu liđi ṯalǝlǝŋo ri na
ŋǝṯǝña.  Agiđi ṯǝŋiđu ŋǝmëɽria aŋalga

gǝŋirǝwa nano
ŋenŋanṯa ŋase.”

Ŋen Awa gero gǝnnaṯa Rǝmwa 
gënŋu gaŋgiṯu Aḏam nǝŋǝse iđia 
guɽi com.  Aḏam gafo gabanṯa aŋaṯa 
ṯa,  “Ndo! Egaber egǝkera ŋen yerṯe 
egǝnna Ole gǝ Rǝmwa.”

Rǝmwa ndrǝmiñi Aḏam na Awa 
ejǝnene isi yeŋǝra kañ. Ŋenŋanṯa
lënŋulu lakero ŋen,  lënŋulu laŋgëinu
eđǝmǝṯia iđi Rǝmwa rǝnacǝlo!

Iliga Aḏam na Awa lǝkero ŋen,  
lënŋulu ndǝm liđu ldǝlǝŋeṯe ṯa lafo mǝɽǝñ ndrena
nerlo nano.  Na ldǝwaṯe ndrena eraṯai ruɽi gebǝđa, 
ldǝtëri aŋǝno esen na ldǝwëcǝni inuɽi Rǝmwa isiano.

“Rǝmwa rǝcia ŋǝsia
ndreɽǝđe Awaŋ ndraṯa,  
“Đeṯǝm Rǝmwa rëiṯǝnde
ṯa ñerṯe ñagǝsa nuɽi pređ?”  
Gënŋu nǝŋoɽǝbace olia nǝŋaṯa,  “Nanda 
ñagaɽǝwađaṯa ñagǝsa nuɽi pređ, orn uɽi
gonto igi, ñagiđi ndǝ ñagǝso walla ñagǝbǝro
lǝđia ǝllëɽǝŋu, ñagiđi ñaye
đeṯǝm.”  Rǝmwa rǝcia
ndrǝlwaɽe lǝmwala ndraṯa,
“Ñagaber ñagiđi ñaye.”
“Ñagiđi ñaɽeṯe ñagarno Rǝmwa.”
Awa ṯaŋonaṯo iđia guɽi gakǝl.
Na nǝŋǝnnaṯe rǝmwa rǝcia
nǝŋǝse iđia guɽi.

Na com iliga lakǝl, đǝlǝŋe iđi đ-Aḏam na Awa 
đamǝñano taltal.  Na eñoman ñakǝl, leđa lafo 
laɽaŋa ṯwanaŋ ŋen ŋero ŋǝbarna ŋǝđiñiđi.

Rǝmwa ndrëiṯi Kayen ṯa,  “Oralo Abil, gëtu ŋga?”  Kayen 
gakǝbalo nǝŋoɽǝbace olia nǝŋaṯa,  “Egajǝbama alo, gaɽe 
igënǝñi egaɽo eđa gǝrmoṯwa orañ?”  Rǝmwa rakǝme Kayen, 
na ndrǝmakerace ŋǝmëɽria ŋǝđǝɽal na 
ndrǝmiđi gǝɽo eđa gǝlaldǝña 
na gǝbakaldaca alo. 

Rǝmwa rero rǝŋǝrṯia đǝɽǝđǝnia nano 
iđi đǝ Kayen.  Kayen nǝŋǝciṯano kañ.  
Na Rǝmwa ndraṯa,  “Agiđi ndǝ agiđu 
ŋopia, agaber agiđi ŋëŋǝnǝṯi?”

Kayen nǝŋgaṯe Rǝmwa isiano.  Na nǝŋǝme wasen eñere 
ñ-Aḏam na Awa.  Na lënŋulu ldǝtuđi eɽa alo. Na nḏurṯu 
alo, lǝđia lǝñere ñǝ Kayen na ñere ñǝlǝđia 
lǝlǝđia ldonḏǝjace irnuŋ igi ldabǝđo.

Đǝciano đǝ Kayen đero đǝŋgaṯia.  Orn 
lomanǝŋ ŋen lënŋulu lǝfo eđǝñwa, 
Kayen nǝŋëndi Abil – nǝŋǝmaɽǝñe!

Lomanǝŋ, ŋere ŋiđi nǝŋǝlǝŋǝnṯi Aḏam na Awa. Iđia gǝɽǝnda
egen, Kayen, gafo galaɽa.  Iđia egen gomǝn, Abil, gafo gësia
đwala.  Lomanǝŋ Kayen gamo ŋwala nǝŋǝlǝnaiđe đǝɽǝđǝnia.  
Abil nǝŋǝme ɽruma lǝnǝŋ lǝŋǝra eyaŋal
yilëɽǝŋu nǝŋǝnaiđe đǝɽǝđǝnia.  Rǝmwa

ndrǝŋǝrṯi đǝɽǝđǝnia
nano iđi
d-Abil.

Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

Ŋen Đirǝwano đënṯu eđǝmǝṯia đ-Eđa

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo 3-6

“Đǝɽwata olega gǝlaɽǝŋa đananaiđia arere.”
Masmur 119:130

Alo elǝbate, leđa liđi ldǝciṯi na ṯalakaɽǝjaiđo eŋen
ŋǝcia iliga đǝlǝŋǝđia đǝbakaɽǝjaiđia egorb. Orn nḏurṯu

alo, Rǝmwa ndrǝlwaɽe ṯa riđi arǝmǝndađe
leđa na đwala pređ na ndǝfia.  Rǝmwa
ndrirǝwiṯano ṯa rënŋu riđu eđa. Orn
maje gonto gafo gaŋǝre

Rǝmwa nano…

Nḏurṯu alo

Maje igi fǝŋu Nua.  Gënŋu gafo gađǝlǝŋe đǝ Seđ, 
Nua gafo gaɽo eđa gǝđurwaṯu eŋen, gero mǝnna.  
Gënŋu gafo laŋǝra Rǝmwara. Gënŋu com 
gafo garrǝŋëcu lǝđia ndijin ǝllëɽǝŋu ŋen ṯa

alǝnnaṯe Rǝmwa.  Nǝṯia
Rǝmwa ndrëɽi ŋen ṯa ariđi
Nuaga ŋen ŋoɽra kañ ŋǝfo
alǝsoŋ!

Iliga Seđ iđia gǝlëɽǝŋu gǝlǝŋǝnu,  Awa nǝŋaṯa,  
“Rǝmwa ranacǝñe Seđ ṯa aŋǝrraṯe ekal y-Abil.”   
Seđ gafo gaɽo eđa game gǝŋǝra na gënŋu gaɽaŋo 
alo nṯǝlia 912 na nǝŋǝlǝŋe ñere ñwaña.

